
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
)ని
২১ আশ্বিন ১৩৪৩
শান্তিনিকেতন
কল্যাণীয়েযু LT
তোমার লেখাটি সম্পাদকের হাতে সমপণ করে দিয়েছি।” ভালো হয়েছে সন্দেহ মাত্র নেই। কোনো ধৰ্ম্মকেই শাস্ত্ৰ বচনের মধ্যে সম্পূর্ণ পাওয়া যায় না। তার আত্মিক প্রাণ তার বাক্যদেহকে অতিক্রম করে আপন কাজ করে। জলদান অন্নদান বিদ্যাদান প্রভৃতি সম্বন্ধে আমাদের দেশে যে নিঃস্বার্থ চেষ্টা অনেকদিন প্ৰবৰ্ত্তিত ছিল তার মূল প্রেরণা মহাপুরুষদের জীবনের গভীরে ছিল। যদি দেখা যায় আমাদের দেশের জলবায়ুতে তার উদ্যম মিইয়ে আসে সেটা প্রকৃতির ক্রটি। পশ্চিম দেশে খৃষ্টধৰ্ম্মের উপদিষ্ট meekness ঐ প্রাকৃতিক কারণে ব্যবহারে পরিণত হোতে পদে পদে বাধা পায়, মূল ধৰ্ম্মের বাণী সত্ত্বেও। বিষয়টা জটিল— আরো জটিল হয়ে ওঠে যখন বিচার করবার সময় বিচারকের নিজের সংস্কার তার মধ্যে গ্রন্থি
পাকাতে থাকে।
দুই তিন দিনেই যাব কলকাতায়— যাত্রার দলের অধিকারী হয়ে। তদুপলক্ষে রাণুর সঙ্গে দেখা হবে আশা করছি।
কয়দিন ধরে নিরস্তর দুৰ্য্যোগ চলেছিল। আজ প্রাতে দেবতার প্রসন্নমূৰ্ত্তি দেখা দিয়েছে। তোমাদের ওখানে আকাশের মেজাজ বোধ করি এমন
ভ্ৰকুটিকুটিল নয়।
সকলে মিলে আমার আশীৰ্ব্বাদ গ্রহণ কোরো। ইতি ৭।১০। ৩৬
তোমাদের রবীন্দ্রনাথ ঠাকুর
9ፃ :

		 এই পাতা শেষ সম্পাদিত হয়েছে ০৮:১৯টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

